
	1․ ՀՀ ֆինանսների նախարարություն
	26.07.2024թ.

	
	№ 01/9-2/15899-2024

	Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգը հաստատելու մասին ՀՀ կառավարության որոշման նախագծի վերաբերյալ, որով  սահմանվում է Հայաստանի Հանրապետության կառավարության 27.05.2024 N 772-Ն որոշմամբ ՀՀ Լոռու և Տավուշի մարզերում 2024թ. մայիսի 25-26-ը տեղացած հորդառատ անձրևներով պայմանավորված հեղեղումների պատճառով առաջացած արտակարգ իրավիճակի հետևանքով նշված մարզերի մի շարք համայնքներում հայտարարված աղետի գոտիներում և դրանց տարածքներում գյուղատնտեսական գործունեություն ծավալող տնտեսավարողների մոտ գյուղատնտեսական կենդանիների անկման կամ կորստի, ինչպես նաև պտղատու ծառերի, հատապտղի թփերի ու ցանքատարածությունների ոչնչացվելու կամ կորստի արդյունքում վնասի փոխհատուցման կարգը (այսուհետ՝ Կարգ), հայտնում ենք հետևյալը.
Առաջարկում ենք Կարգի 2-րդ կետի 2-րդ ենթակետում կովի, ցուլի բառերը փոխարինել խոշոր եղջերավոր կենդանիների բառերով, նկատի ունենալով, որ համայնքների տնտեսությունների գրքերում չհաշվառված կենդանիների համար սահմանված փոխհատուցումը Կարգով նախատեսված ձևակերպման պարագայում կտրվի նաև հորթերի համար, որի դեպքում հսկողությունից դուրս կմնա վերջիններիս համարակալված և հաշվառված լինելու հանգամանքը:
	Ընդունվել է։

	[bookmark: _Hlk172907498]2․ Պետական վերահսկողական ծառայություն
	26.07.2024թ.

	
	Ե/1777-24

	Հիմք ընդունելով ՀՀ վարչապետի աշխատակազմի ղեկավարի 2024 թվականի հուլիսի 25-ի թիվ 02/16.20/25615-2024 գրությունը՝ հայտնում ենք, որ «Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգը հաստատելու մասին» ՀՀ կառավարության որոշման նախագծի լրամշակված փաթեթի վերաբերյալ առաջարկություններ չկան:

	Ընդունվել է։

	[bookmark: _Hlk172907577]3․ ՀՀ ներքին գործերի նախարարություն
	26.07.2024թ.

	
	43/6/126455-24

	    Ի կատարումն ՀՀ վարչապետի 25․07․2024թ․ թիվ 02/16.20/25615-2024 հանձնարարականի՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգը հաստատելու մասին» ՀՀ կառավարության որոշման նախագծի լրամշակված փաթեթը, որի վերաբերյալ առարկություններ և առաջարկություններ չկան։
    Միաժամանակ, հարկ է նշել, որ ՀՀ կառավարության 31.08.2015թ. թիվ 1093-Ն որոշմամբ հաստատված հավելված 1-ի 9-րդ կետի համաձայն, պետական մարմինների տնօրինության տակ գտնվող ցանկացած տվյալների բազայի հետ միացումն իրականացվում է բացառապես օպերատորի միջոցով:

	Ընդունվել է։

	[bookmark: _Hlk173143650]4․ ՀՀ տարածքային կառավարման և ենթակառուցվածքների նախարարություն
	29.07.2024թ.

	
	   № ԳՍ/15.3/24096-2024

	«Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգը հաստատելու մասին» ՀՀ կառավարության որոշման նախագիծը քննարկվել է ՀՀ Լոռու և Տավուշի մարզպետների աշխատակազմերի հետ։
Քննարկման արդյունքներով Ձեզ ենք ներկայացնում մեր առաջարկությունները։
Միաժամանակ կարծում ենք, որ նախագիծը շահագրգիռ գերատեսչությունների հետ լրացուցիչ քննարկման անհրաժեշտություն ունի։
1. Նախագծով հաստատվող կարգի 3-րդ կետի 3-րդ ենթակետով սահմանվում է՝ «կարգի 2-րդ կետի 3-րդ ենթակետով սահմանված շահառուներին՝ որպես սոցիալական աջակցություն՝ մեկ հողամասի (անկախ տնամերձ հողամասի մակերեսից) հաշվով՝ 40 000 դրամի չափով», ինչը կարծում ենք բնակիչների մոտ բողոքների տեղիք կարող է տալ՝ հաշվի առնելով, որ բնակիչների կրած վնասները տարբեր աստիճանի են, ինչպես նաև այն, որ սույն կետից պարզ է դառնում, որ չի նախատեսվում առաձին փոխհատուցում տրամադրել տնամերձ հողամասերում ոչնչացված կամ կորսված կամ վնասված պտղատու ծառերի, հատապտղի թփերի համար։
	









[bookmark: _Hlk173156240]Ընդունվել է։
Կարգի 2-րդ կետի 3-րդ ենթակետով սահմանված շահառուներին՝ մեկ տնամերձ հողամասի հաշվով սահմանվել է 150 000 դրամի չափով փոխհատուցում։

	1. Կարգի 4-րդ կետի համաձայն՝ շահառուները մինչև 2024 թվականի սեպտեմբերի 1-ը պետք է դիմումները ներկայացնեն, հաշվի առնելով, որ կարգը հաստատվելու է ենթադրաբար օգոստոս ամսվա սզբներին առաջարկում ենք ևս 15 օրով ավելացնել դիմումների ներկայացման ժամկետը։
	Մասամբ է ընդունվել։
Դիմումների ներկայացման վերջնաժամկետ է սահմանվել 2024 թվականի սեպտեմբերի 6-ը։

	1. Կարգի 5-րդ կետի համաձայն՝ համայնքային հանձնաժողովները վերստուգում են արտակարգ իրավիճակի հետևանքով պատճառված վնասները գնահատող համայնքային հանձնաժողովների կողմից նախնական կազմված ակտերն ու դիմումի տվյալները։ Միաժամանակ նշվում է, որ համայնքային հանձնաժողովների կողմից վերստուգված և կազմված ակտերում կորուստների վերաբերյալ ցուցանիշները չեն կարող գերազանցել համայնքային հանձնաժողովների կողմից գրանցված նախնական տվյալները: Ինչը կարծում ենք լրացուցիչ խնդիրներ կարող է առաջացնել։
	Ընդունվել է։


	1. Կարգի 5-րդ կետով նշվում է նաև, որ համայնքային հանձնաժողովների կողմից շահառուի տվյալները համեմատվում (համադրվում) են նաև բնակչության պետական ռեգիստրի, քաղաքացիական կացության ակտերի գրանցման մարմինների շտեմարանների տվյալների հետ, սակայն հստակեցված չէ թե ում կողմից են այդ տվյալները տրամադրվելու համայնքային հանձնաժողովներին։
	Մասամբ է ընդունվել։
ՀՀ կառավարության 31.08.2015թ. թիվ 1093-Ն որոշմամբ հաստատված հավելված 1-ի 9-րդ կետի համաձայն, պետական մարմինների տնօրինության տակ գտնվող ցանկացած տվյալների բազայի հետ միացումն իրականացվում է բացառապես օպերատորի միջոցով:

	ՀՀ Լոռու մարզպետի աշխատակազմ

Սույն թվականի հուլիսի 26-ին ժամը 12:00-ին Լոռու մարզպետի աշխատակազմի նիստերի դահլիճում ՀՀ էկոնոմիկայի նախարարության ներկայացուցիչների, համայնքների ղեկավարների և շահառուների մասնակցությամբ քննարկվել է՝ «Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգը հաստատելու մասին» ՀՀ կառավարության որոշման նախագիծը:
Նախագծի վերաբերյալ կարծիքներ և դիտարկումներ են ներկայացվել ՀՀ էկոնոմիկայի նախարարության ներկայացուցիչներին:
Հայտնում եմ նաև այն մասին, որ իմ 26.07.2024թ. թիվ 01/105,3/06064-2024 գրությամբ շրջաբերական է ուղարկվել համայնքների ղեկավարներին, որպեսզի նախագծի վերաբերյալ ներկայացնեն կարծիք:

	

Ընդունվել է։

	ՀՀ Տավուշի մարզպետի աշխատակազմ
1. ՀՀ էկոնոմիկայի նախարարության համապատասխան մասնագետների կողմից Տավուշի մարզի Նոյեմբերյան համայնքի Արճիս, Այրում, Դեբեդավան և Բագրատաշեն բնակավայրերում գյուղացիական տնտեսություններին աղետի պատճառած վնասների կատարված ուսումնասիրության արդյունքում վնասված տարածքները տարանջատվել են 3 գոտիների՝ խիստ վնասված, միջին աստիճանի վնասված և թեթև վնասվածության (ջրածածկված): Առաջարկում ենք առաջին գոտու համար սահմանել ամբողջական վնասվածության փոխհատուցում, քանի որ առաջին գոտում այգիները հիմնականում վերացել են և վերականգնման ենթակա չեն, երկրորդ գոտու համար նախատեսել սեփականատերերի կողմից այգիների վերականգնման աշխատանքների հետ կապված ծախսերի փոխհատուցում (ծառերի բների բաժակափորերի մաքրում տիղմից), քանի որ երկրորդ գոտին հիմնականում ծածկվել է տիղմով, իսկ 3-րդ գոտին միայն ջրածածկվել է և վնասվել են հիմնականում մշակաբույսերը:
	
Չի ընդունվել։
Նախագծով միասնական մոտեցում է ցուցաբերված ոչնչացված կամ կորսված կամ վնասված պտղատու ծառերի, հատապտղի թփերի և ցանքատարածությունների համար։

	
1. Նախագծի մեջ արտացոլված չէ նաև այն սեփականատերերի փոխհատուցման հետ կապված դրույթը, որոնց գյուղատնտեսական հողատեսքերը՝ մասնակի կամ ամբողջությամբ, գետը քշել տարել է:
	Մասամբ է ընդունվել։
Նախագծով փոխհատուցում կտրամադրվի հողատեսքերում ոչնչացված կամ կորսված  կամ վնասված պտղատու ծառերի, հատապտղի թփերի և ցանքատարածությունների համար։

	[bookmark: _Hlk173143681]5․ ՀՀ արդարադատության նախարարություն
	29.07.2024թ.

	
	N //29724-2024

	«Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգը հաստատելու մասին» Հայաստանի Հանրապետության կառավարության որոշման նախագծի (Այսուհետ՝ Նախագիծ) վերաբերյալ հայտնում ենք հետևյալը՝
	1. Նախագծի Հավելվածի 4-րդ կետում առաջարկում ենք նախատեսել շահառուների կողմից դիմումի ներկայացման ընդհանուր ընթացակարգ, իսկ դիմումների ներկայացման ժամկետների հետ կապված կարգավորումները նախատեսել իրավական ակտի անցումային դրույթներում: Միաժամանակ անհրաժեշտություն կառաջանա վերանայել նաև Նախագծի Հավելվածի 5-րդ կետի ժամկետային կարգավորումները:
	





Չի ընդունվել։
Նախագծի 4-րդ կետում դիմումների ներկայացման համար սահմանված ժամկետի նախատեսումը իրավական ակտի անցումային դրույթներում նպատակահարմար չէ՝ դիմումի ներկայացման ժամկետն ու ընթացակարգը մեկ դրույթի շրջանակում կանոնակարգելու հիմքով։

	2. Նախագծի Հավելվածի 5-րդ կետում նախատեսվում է կարգավորում, որի համաձայն՝ համայնքային հանձնաժողովների կողմից վերստուգված և կազմված ակտերում կորուստների վերաբերյալ ցուցանիշները չեն կարող գերազանցել համայնքային հանձնաժողովների կողմից գրանցված նախնական տվյալները: 
	Վերոնշյալի կապակցությամբ հայտնում ենք՝ նկատի ունենալով, որ վերստուգում իրականացվում է ցուցանիշները ճշգրտելու համար, հասկանալի չէ թե ինչու է նախատեսվում գրանցված նախնական տվյալները գերազանցելու արգելք: Նախնական տվյալները ճշգրտվածով փոխարինելու սահմանափակման առկայության պայմաններում անհասկանալի է դառնում վերստուգում իրականացնելու նպատակը:
	Ընդունվել է։


	3. Նախագծի Հավելվածի 12-րդ կետի համաձայն՝ փոխհատուցում ստանալուց հետո շահառուի կողմից՝ անկած կամ կորսված գյուղատնտեսական կենդանիների, ոչնչացված կամ կորսված պտղատու ծառերի, հատապտղի թփերի ու ցանքատարածությունների դիմաց լրացուցիչ պահանջ չի կարող ներկայացվել պետական կառավարման համակարգի ու տեղական ինքնակառավարման մարմիններին։ Այս առումով գտնում ենք, որ ՀՀ կառավարության որոշմամբ նման արգելքի նախատեսումը խնդրահարույց է անձի իրավունքների սահմանափակման, այդ թվում դատական պաշտպանության իրավունքի սահմանափակման տեսանկյունից, բացի այդ արգելքի նախատեսումը առանց որևէ իրավական հետևանքի նախատեսման չի կարող ծառայել նախատեսված նպատակին, ուստի ելնելով վերոգրյալից՝ առաջարկում ենք հանել հավելվածի 12-րդ կետով նախատեսված կարգավորումը:
	Ընդունվել է։

	4. Նախագծի 13-րդ կետի համաձայն՝ Ոչնչացված կամ կորսված կամ վնասված պտղատու ծառերի, հատապտղի թփերի ու ցանքատարածությունների վնասի փոխհատուցման դեպքում եթե անշարժ գույքը (հողամասը), որին պատճառվել է վնաս, հանդիսանում է մեկից ավելի անձանց ընդհանուր բաժնային կամ համատեղ սեփականություն, ապա փոխհատուցումը տրամադրվում է ընդհանուր սեփականության մասնակիցներից միայն մեկին:  Քանի որ ըստ վերոնշյալ կարգավորման մեկից ավելի անձանց ընդհանուր բաժնային կամ համատեղ սեփականության իրավունքով պատկանող անշարժ գույքին (հողամասին), վնաս պատճառված լինելու պարագայում փոխհատուցումը տրամադրվում է ընդհանուր սեփականության մասնակիցներից միայն մեկին, գտնում ենք, անհրաժեշտ է նախատեսել պահանջ, որի համաձայն՝ ընդհանուր սեփականության մասնակիցը կարող է ստանալ փոխհատուցումը՝ մյուս մասնակիցների համաձայնության դեպքում:
	Ընդունվել է։

	6․ ՀՀ աշխատանքի և սոցիալական հարցերի նախարարություն
	29.07.2024թ.

	
	                ՆՄ/ԱՀ-2-3/23880-2024

	«Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգը հաստատելու մասին» ՀՀ կառավարության որոշման լրամշակված նախագծի վերաբերյալ առաջարկում եմ նախագծի հավելվածի 3-րդ կետի 3-րդ ենթակետից հանել «՝ որպես սոցիալական աջակցություն» բառերը, քանի որ նախագիծը կարգավորում է փոխհատուցման տրամադրման հետ կապված հարաբերությունները։ 
Միաժամանակ հայտնում եմ, որ նախագծով հաստատվող կարգն ունի որոշակի հստակեցումների կարիք։ Մասնավորապես.
1․ Գնահատման մարզային և հանրապետական հանձնաժողովների գործառույթները հստակ չեն։ Պարզ չէ, թե վերջիններս ստացված ակտերը ճշտելու կամ թերություններ հայտնաբերելու դեպքում դրանք շտկելու կամ հետ վերադարձնելու ինչ լիազորություններ ունեն։ Այս համատեքստում հստակ չեն նաև ՆԳՆ-ի լիազորությունները (արդյոք ՆԳՆ կատարելու է միայն տեխնիկական թերությունների կամ վրիպակների շտկումներ, թե կարող են հայտնաբերվել նաև հանրապետական, մարզային կամ համայնքային հանձնաժողովների աշխատանքների թերացումներ). 	
	Ընդունվել է։









Մասամբ է ընդունվել։
Համայնքային, մարզային և հանրապետական հանձնաժողովների կողմից արտակարգ իրավիճակի հետևանքով ֆիզիկական և իրավաբանական անձանց պատճառված վնասի գնահատման կարգը հաստատվել է  ՀՀ կառավարության 2011 թվականի նոյեմբերի 10-ի N 1582-Ն որոշմամբ։

	2․ Սահմանված չեն՝ դիմումների մերժման կամ բավարարման դեպքում դիմումատուին հետադարձ ծանուցելու ընթացակարգերը, մասնավորպես՝ շահառու հանդիսանալու կամ չհանդիսանալու, հաշվարկված փոխատուցման չափի կամ փոխհատուցման գումարը բանկին փոխանցելու վերաբերյալ տեղեկատվությունը և ժամկետները։ 
	Ընդունվել է։

	[bookmark: _Hlk174087494]7․ Ֆինանսատնտեսական նախարարական կոմիտե
	06.08.2024թ.

	
	                

	1. փոխվարչապետ Տ. Խաչատրյանի առաջարկությամբ վերանայել նախագծով նախատեսված փոխհատուցման տրամադրման ժամկետները՝ ապահովելով քաղաքացիներին փոխհատուցման տրամադրելու ավելի սեղմ ժամկետներ․ 
	Ընդունվել է։




	2. ՏԿԵՆ առաջարկությամբ նախագիծը ևս մեկ անգամ քննարկել Լոռու և Տավուշի մարզպետարանների հետ․
	Ընդունվել է։


	3. հավելվածի 5-րդ կետը ևս մեկ անգամ քննարկել և համաձայնեցնել Արդարադատության նախարարության հետ․
	Ընդունվել է։


	4.հստակեցնել ինչ ընթացակարգով/սկզբունքով են մարզպետարաններն ընտրելու փոխհատուցումը սպասարկող բանկը․
	Մասամբ է ընդունվել:
Փոխհատուցման գումարները անկանխիկ եղանակով շահառուներին տրամադրելու է Էկոնոմիկայի նախարարությունը։


	5. նախագծի վերջնական տարբերակը ներառել ՀՀ կառավարության 15.08.2024 թվականի նիստի օրակարգում․
	Ընդունվել է։


	8․ ՀՀ Լոռու մարզպետի աշխատակազմ

	08.08.2024թ.

	
	                05/105․1/06455-2024

	ՀՀ Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգի վերաբերյալ առաջարկություններ:
Աղյուսակի 2․1 կետում ներառված «աղետի հետևանքերի վերացման նպատակով հատված» ծառերի քանակը 70 է, որի համար առաջարկում ենք նշված 8500 դրամը փոխարինել 150000 դրամով։ Հաշվարկի համար հիմք է հանդիսանում առ այն, որ տվյալ ծառերը հանդիսանում են պտղատու, հիմնականում՝ թզենի, այքայանարինջ և կեռասենի: Թզենու բերքատվություն 90կգ, որի 1 կգ-ի արժեքը 900դր, այքայանարինջ՝ 150կգ, որի 1 կգ-ի արժեքը 700դր, կեռասենի՝ 100 կգ, որի 1 կգ-ի արժեքը 800դր։
Ըստ այդմ, առաջարկում ենք փոխհատուցել 2 տարվա բերքի արժեք, որը կեսն է այն ժամանակահատվածի, երբ շահառուները հնարավորություն կունենան ստանալ բերք, նոր տնկվող տնկիներից։

	


       Չի ընդունվել։
Աղետի հետևանքերի վերացման նպատակով հատված ծառերի փոխհատուցման վերաբերյալ դրույթը հանվել է նախագծից։ Տվյալ հարցը չի կարգավորվում սույն նախագծի շրջանակում։    




